Дээд зөвлөлийн дүрэм
Нэг. Нийтлэг үндэслэл
1. Монголын Сууц Өмчлөгчдийн Холбоодын Дээд Зөвлөл /цаашид зөвлөл гэх/ нь сайн дураараа эвлэлдэн нэгдсэн Сууц өмчлөгчдийн холбоод тэдгээрийн гишүүдийн эрх ашгийг хамгаалах, үйл ажиллагааг нь дэмжих, уялдуулах зорилго бүхий төрийн бус байгууллага юм.
2. Зөвлөл нь Улаанбаатар хотод байрлаж, үүсгэн байгуулж эрхээ авсан өдрөөс үйл ажиллагаагаа явуулж эхэлнэ. Зөвлөл орон нутагт салбартай байж болох бөгөөд гадаадын адил төрлийн байгууллагатай холбоо тогтоож хамтран ажиллана.
3. Зөвлөл тэмдэг, хэвлэлийн хуудас, банкинд харилцах данстай байна. Мөн өөрийн эмблем, оноосон нэр, далбаатай байна.
4. Зөвлөл зохих журмын дагуу жилийн үйл ажиллагааныхаа тайлан тэнцлийг холбогдох эрх бүхий байгууллагад хуулиар тогтоосон хугацаанд гаргаж өгнө.
5. Орон сууцны тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай, Төрийн бус байгууллагын тухай хууль болон Монгол Улсын бусад хууль эрхийн актууд, энэхүү дүрмийг үйл ажиллагаандаа мөрдөнө.  /Энэ заалтыг 2004 оны 03 сарын 05-ны өдрийн хурлаар өөрчлөн найруулсан./
Хоёр. Монголын Сууц Өмчлөгчдийн Холбоодын Дээд Зөвлөлийн
үйл ажиллагааны үндсэн чиглэл
1. Зөвлөл нь энэ дүрэмд заасан зорилгодоо нийцүүлэн дор дурьдсан үндсэн чиглэлээр үйл ажиллагаагаа явуулна.
1. Сууц өмчлөгчдийн эрх ашгийг хамгаалж, Орон сууц ашиглалт, эзэмшил, засвар үйлчилгээг сайжруулан Сууц өмчлөгчдийн холбооны үйл ажиллагааг төр засгийн байгууллагуудтай холбож түүний дэмжлэг туслалцааг авч, Орон сууцны талаар төр засгаас явуулах бодлого үйл ажиллагаанд дэмжлэг үзүүлнэ.
2. Сууц өмчлөгчид, эзэмшигчид, иргэд хоорондоо орон сууцаа солих, худалдах, худалдан авах, түрээслэх, нөхцөл сайжруулахтай холбогдсон мэдээллийг зуучлан үйлчилнэ.
3. Холбоо болон сууц өмчлөгчдийн эрх ашгийг хамгаалахад туслалцаа дэмжлэг үзүүлнэ.
4. Сууц өмчлөгчдийн холбоог шаардлагатай мэдээ мэдээллээр хангаж, сууц өмчлөгчдийн холбоод, зөвлөлийн үйл ажиллагааг сурталчилна.
5. Холбоодын ажилд гарч байгаа шинэ арга барил, тэргүүний туршлагыг бусдад нэвтрүүлэх ажлыг зохион байгуулна.
6. Холбоодын үйл ажиллагаанд судалгаа дүгнэлт хийж, зөрчил доголдлыг арилгуулах, тэргүүний хүмүүсийгтэргүүлэгчдийн хурлаас баталсан журмын дагуу урамшуулах, төр засгийн шагналд тодорхойлох арга хэмжээ авна. ( Энэ заалтыг 2009 оны 3 дугаар сарын 5-ны өдөр хуралдсан V их хурлаар өөрчлөн найруулсан. )
7. Орон сууцны ашиглалт, үйлчилгээтэй холбоотой удирдамж, заавар, зөвлөмж, норм үнэлгээг боловсронгуй болгох асуудлаар эрх бүхий төрийн байгууллагад саналаа оруулна.
8. Орон сууцны ашиглалт, үйлчилгээнд хүндрэл, эвдрэл, гэмтэл гарсан үед холбоодын хүч техник хэрэгслийг зохицуулж зохистой ашиглах ажлыг зохион байгуулна.
9. Гадаадын ижил төстэй зорилго нэг бүхий байгууллагуудтай холбоо тогтоож тэдний туршлагыг судлах, сургалтанд хамруулах, тусламж дэмжлэг авах зэрэг үр ашигтай хамтын ажиллагааг явуулна.
10. Зөвлөл нь дүрмийнхээ зорилтын дагуу гишүүн сууц өмчлөгчдийн холбоодын зардлыг хямдруулах, үйлчилгээг сайжруулах, зарим хэрэгцээт материал, сэлбэг, тоног төхөөрөмжийг олж нийлүүлэх, хөнгөлөлттэй үнээр засвар үйлчилгээг гүйцэтгэх, мөнгөн хөрөнгийн дэмжлэг үзүүлэх, шаардлагатай мэдээлэл лавлагаа, гарын авлагаар зуучлалын үйлчилгээ үзүүлэх зэргээр аж ахуйн үйл ажиллагааг хууль тогтоомжид нийцүүлж явуулна. Энэ үйл ажиллагааны дүнд шинээр олж авсан хөрөнгө нь зөвлөлийн дүрмийн зорилгоо хэрэгжүүлэх эх үүсвэр байна. ( Энэ заалтыг 2009 оны 3 дугаар сарын 5-ны өдөр хуралдсан V их хурлаар өөрчлөн найруулсан. )
11. Сууц Өмчлөгчдийн эрх ашгийг хамгаалах байгууллагын хувьд тухайн холбооны сууц өмчлөгчид, хяналтын зөвлөлийн гишүүдийн саналаар гишүүн бус сууц өмчлөгчдийн холбоодын аж ахуй, санхүүгийн үйл ажиллагаанд бусад байгууллагатай хамтран зах зээлийн жишгээр төлбөртэй шалгалт хийнэ. ( Энэ заалтыг 2001 оны 3 дугаар сарын 5-ны өдөр хуралдсан II их хурлаар нэмсэн. )
Гурав. Дээд Зөвлөлийн эрх барих байгууллага
1. Дээд Зөвлөлийн эрх барих дээд байгууллага нь 5 жилд 1 удаа хуралдах сууц өмчлөгчдийн холбоодынзахирлуудын их хурал байна. ( Энэ заалтыг 2009 оны 3 дугаар сарын 5-ны өдөр хуралдсан V их хурлаар  өөрчлөн найруулсан. )
2. Сууц өмчлөгчдийн холбоодын их хурал нь дараахи бүрэн эрхийг хэрэгжүүлнэ.
1. Зөвлөлийг байгуулах, өөрчлөх, татан  буулгах, тэргүүлэгчид, салбар зөвлөлийн дарга нарын шагнал урамшууллын журмыг тогтоох. ( Энэ заалтыг 2001 оны 3 дугаар сарын 5-ны өдөр хуралдсан II их хурлаар өөрчлөн найруулсан. )
2. Ерөнхийлөгч, 15-аас доошгүй хүний бүрэлдэхүүнтэй тэргүүлэгчид, 3-аас доошгүй хүний бүрэлдэхүүнтэй хяналтын зөвлөлийг сонгох. ( Энэ заалтыг 2009 оны 3 дугаар сарын 5-ны өдөр хуралдсан Vих хурлаар  өөрчлөн найруулсан. )
3. Зөвлөлийн дүрмийг батлах, дүрэмд өөрчлөлт оруулах.
4. Зөвлөлийн ээлжит бус хурлыг гишүүн холбоодын 1/3-ийн саналаар зарлан хуралдуулах.
5. Зөвлөл, хяналтын зөвлөлийн тайланг хэлэлцэх дүгнэлт өгөх, төсөв батлах.
Дөрөв. Тэргүүлэгчдийн эрх хэмжээ
1. Ерөнхийлөгчийн санал болгосноор Гүйцэтгэх захирлыг сонгох, тайланг хэлэлцэх. ( Энэ заалтыг 2009 оны 3 дугаар сарын 5-ны өдөр хуралдсан V их хурлаар  өөрчлөн найруулсан.)
2. Зөвлөлд гишүүн элсүүлэх, чөлөөлөх
3. Гүйцэтгэх захирлын эрх хэмжээг тогтоох, ажлын албаны бүтэц зохион байгуулалт, дүрэм, жилийн төсвийг батлах.
4. Захирлуудын их хурлын хооронд зөвлөлийн үйл ажиллагааг зохицуулах. ( Энэ заалтыг 2009 оны 3 дугаар сарын 5-ны өдөр хуралдсан V их хурлаар  өөрчлөн найруулсан. )
5.      Тэргүүлэгчид нь баталсан журмын дагуу үйл ажиллагаагаа явуулна. ( Энэ заалтыг 2001 оны 3 дугаар сарын 5-ны өдөр хуралдсан II их хурлаар  өөрчлөн найруулсан. )
6.   
Гишүүн холбоодын санхүүгийн тайланг хагас, бүтэн жилээр авч дүгнэх.
7.   
Тэргүүлэгчдийн хууль бус үйл ажиллагаанаас иргэд аж ахуйн нэгж байгууллагад учирсан хохирол түүнээс үүсэх хариуцлагыг зөвлөл хүлээхгүй. (Энэ заалтыг 2001 оны 3 дугаар сарын 5-ны өдөр хуралдсан IIих хурлаар  өөрчлөн найруулсан. )
Тав. Ерөнхийлөгчийн эрх, хэмжээ
1. Ерөнхийлөгч нь тэргүүлэгчдийн дарга байна. ( Энэ заалтыг 2001 оны 3 дугаар сарын 5-ны өдөр хуралдсан IIих хурлаар  өөрчлөн найруулсан. )
2. Зөвлөлийг гадаад дотоодод төлөөлнө.
3. Тэргүүлэгчдийн хурлыг удирдана. ( Энэ заалтыг 2001 оны 3 дугаар сарын 5-ны өдөр хуралдсан II их хурлаар  өөрчлөн найруулсан. )
4. Тэргүүлэгчдийн шийдвэрийг үндэслэн гүйцэтгэх захиралтай гэрээ байгуулж дүгнэнэ. ( Энэ заалтыг 2001 оны 3 дугаар сарын 5-ны өдөр хуралдсан II их хурлаар  өөрчлөн найруулсан. )
5. Тэргүүлэгчидтэй зөвлөлдөж  гишүүн холбоодын захирлуудын ээлжит бус  хурлыг зарлан хуралдуулна. ( Энэ заалтыг 2001 оны 3 дугаар сарын 5-ны өдөр хуралдсан II их хурлаар  өөрчлөн найруулсан. )
6. Дээд зөвлөлийн гүйцэтгэх захирлыг томилуулах, чөлөөлөх санал тэргүүлэгчдийн хуралд оруулах. ( Энэ заалтыг 2009 оны 3 дугаар сарын 5-ны өдөр хуралдсан V их хурлаар нэмсэн. )
7. Гүйцэтгэх захиралтай гэрээ байгуулан үйл ажиллагааг зохицуулах.( Энэ заалтыг 2009 оны 3 дугаар сарын 5-ны өдөр хуралдсан V их хурлаарнэмсэн.)
Зургаа. Хяналтын зөвлөлийн эрх хэмжээ
1. Тэргүүлэгчдээс гаргасан шийдвэрийн биелэлтэнд хяналт тавих. ( Энэ заалтыг 2001 оны 3 дугаар сарын 5-ны өдөр хуралдсан II их хурлаар  өөрчлөн найруулсан. )
2. Зөвлөлийн байгуулсан аж ахуйн нэгжийн хөрөнгө, санхүүгийн үйл ажиллагаанд хяналт тавих.
3. Зөвлөлийн хөрөнгө, санхүүгийн үйл ажиллагаанд хяналт тавих. ( Энэ заалтыг 2009 оны 3 дугаар сарын 5-ны өдөр хуралдсан V их хурлаар  өөрчлөн найруулсан. )
4. Тэргүүлэгчдийн шийдвэр, сууц өмчлөгчдийн хүсэлтээр шалгалт хийх. ( Энэ заалтыг 2001 оны 3 дугаар сарын 5-ны өдөр хуралдсан II их хурлаар  өөрчлөн найруулсан. )
5. Хяналт шалгалттай холбогдолтой материалыг холбогдох байгууллагаас шаардан гаргуулах. ( Энэ заалтыг 2009 оны 3 дугаар сарын 5-ны өдөр хуралдсан V их хурлаар  өөрчлөн найруулсан. )
6. Шалгалтын мөрөөр илэрсэн зөрчил дутагдлыг хугацаа зааж арилгуулах, хохирлыг нөхүүлэх, нийтэд мэдээлэх, шаардлагатай бол хуулийн байгууллагад шилжүүлэх.
Долоо. Тэргүүлэгчид болон Хяналтын зөвлөлөөс шийдвэр гаргах
1. Гишүүд нь аливаа асуудлыг шийдвэрлэхэд тэгш эрхтэй байна.
2. Зөвлөл нь хувь хүний асуудлыг нууцаар, бусад асуудлыг илээр санал хураах зарчмаар олонхийн саналаар шийдвэрлэнэ.
3. Тэргүүлэгчид болон хяналтын зөвлөлийн хурал нь гишүүдийн ердийн олонхи нь оролцсон тохиолдолд хүчин төгөлдөр байна. ( Энэ заалтыг 2001 оны 3 дугаар сарын 5-ны өдөр хуралдсан II их хурлаар  өөрчлөн найруулсан. )
4. Хурал асуудлыг оролцогчдын ердийн олонхийн саналаар шийдвэрлэнэ.
Найм. Санхүүжилт
1. Зөвлөлийн орлого нь дараах эх үүсвэрээс бүрдэнэ.
1. Гишүүдийн татвар хандив. Гишүүдийн татвар нь сууц өмчлөгчдийн дангаар өмчлөх талбайн хэмжээгээр тооцсон жилийн засвар үйлчилгээний хураамжийн орлогын 2% байна. (Энэ заалтыг 2006 оны 4 дүгээр сарын 13-ны өдөр хуралдсан Ээлжит бус их хурлаар өөрчилсөн. )
2. Иргэд, аж ахуйн нэгж, байгууллагын хандив
3. Дотоод гадаадын байгууллагатай хамтарсан төсөл хэрэгжүүлсэнээр орох орлого
4. Дүрмийн зорилгоо хэрэгжүүлэхтэй холбогдсон аж ахуйн үйл ажиллагаанаас олсон орлого /цаашид орлого гэх/
5. Зээл болон төсөл хэрэгжүүлэх зорилгоор улсын төсвөөс олгосон хөрөнгө
6. Хуулиар хориглоогүй бусад эх үүсвэр
2. Орлогыг зөвхөн дүрэмд заасан зорилгоо хэрэгжүүлэх үйл ажиллагаанд зарцуулна.
3. Орлогоос бусад аж ахуйн нэгжид хөрөнгийн баталгаа гаргах, тэдний төлбөрийг төлөхийг хориглоно.
 Ес. Бусад зүйл
1. Аль нэг ажилтан, гишүүдээс зөвлөлийн хөрөнгөөр хувийн ашиг олох зорилгоор үйл ажиллагаа явуулахыг хориглоно.
2. Зөвлөл холбоодын, холбоод нь зөвлөлийн хүлээх үүргийг хариуцахгүй.
Арав. Зөвлөлийг татан буулгах
10.1 
Зөвлөлийг дараах тохиолдолд татан буулгана.
10.1.1   Зөвлөлийн гишүүдийн 2/3-оос доошгүйн саналаар шийдвэрлэсэн.
1. Дүрмийнхээ зорилгод нийцээгүй үйл ажиллагаа явуулсан буюу Хууль тогтоомж удаа дараа зөрчсөн бол шүүхийн шийдвэрээр
2. Зөвлөлийг татан буулгасан тохиолдолд хөрөнгийг уг үйл ажиллагааг өвлөн үргэлжлүүлэх эрх бүхий хуулийн этгээдэд шилжүүлэх буюу зорилгод нийцсэн үйл ажиллагаанд зарцуулна.
